ՀԻՄՆԱՎՈՐՈՒՄ
[bookmark: _Hlk118194319]«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 9–Ի N 1988-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
[bookmark: _Hlk121730596]«Հայաստանի Հանրապետության կառավարության` 2021 թվականի դեկտեմբերի 9–ի N 1988-Ա որոշման մեջ փոփոխություններ կատարելու մասին» Կառավարության որոշման նախագծի (այսուհետ՝ Նախագիծ) ընդունումը պայմանավորված է մշակող արդյունաբերության՝ ոսկեգործական ոլորտի ձեռնարկությունների բարձր արտադրողականության զարգացման և մատչելի արտադրանք ստանալու, ինչպես նաև Հայաստանի Հանրապետության համար ռազմավարական ոլորտ հանդիսացող ադամանդագործության զարգացման, ադամանդագործական ընկերություններին արդյունավետ լրացուցիչ հումքով ապահովելու անհրաժեշտությամբ:
[bookmark: _Hlk118113245]Մշակող արդյունաբերությունը տնտեսության զարգացման շարժիչ ուժն է, որի զարգացման արդյունքում ՀՀ տնտեսությունը կապահովի դինամիկ աճ։ Առաջարկվող նախագիծը կհանդիսանա ևս մի գործիք արդյունաբերական ճյուղերից երկուսի զարգացման համար և նպաստավոր պայմաններ ապահովելու, տեղական արտադրությունը խթանելու, որով կբարձրացվի ՀՀ ներդրումային գրավչությունը արտահանման ներուժ ունեցող ոսկեգործության և ադամանդագործության ճյուղերում:
Դեռևս 2011 թվականից Կառավարության կողմից իրականացվում էր արտահանման ուղղվածություն ունեցող արդյունաբերության զարգացման ռազմավարություն՝ շեշտադրում կատարելով մշակող արդյունաբերության ճյուղերի վրա։
Վերամշակող արդյունաբերությունը հանդիսանում է տնտեսության երկարաժամկետ, կայուն, երաշխավորված իրացման կարևորագույն ռազմավարական ոլորտներից մեկը` ինչը մեծապես նպաստում է պետության զարգացմանը:



2. Ընթացիկ իրավիճակը և խնդիրները

Հայաստանի տնտեսության համար համախառն ներքին արդյունքի (ՀՆԱ) ձևավորման գործընթացում ռազմավարական նշանակություն ունեն ոսկեգործական և ադամանդագործական ոլորտները։ Տնտեսության այս ճյուղերը, միշտ գտնվել է Կառավարության ուշադրության կենտրոնում։ 
Ներկայումս Հայաստանում գործող խոշոր ոսկեգործական ընկերություններն են՝ «ՓԱԹԻԼԱ» ՍՊԸ, «ԱԼՍԵՄԱ ԳՈԼԴ» ՍՊԸ, «ԼԱՎ ՋևԵԼՐԻ ՍՊԸ», «ԴԵ ԼԱՈՒՐ» ոսկերչական տուն, «ԵՐԵՎԱՆԻ ՈՍԿԵՐՉԱԿԱՆ ԳՈՐԾԱՐԱՆ-1» ԲԲԸ, «ՋԵՅ ՍԻ ԷՅ» ՓԲԸ, «ՖԵԼԻԺԱՆ» ՍՊԸ, «ԱՐՏՅՈՄՍ» ոսկերչական տուն, «ԱԳՈՓՅԱՆ ՋՈՒԵԼԵՐՍ» ՓԲԸ, «ՌԱՖՈԼ» ՍՊԸ, «ԴԻԱՄՈՐ» ՍՊԸ, «ՀՈՐԱՅԶՆ ՋԵՎԵԼՐԻ» ՍՊԸ, «ԴԵՌՈՆ» ՍՊԸ և այլն, առկա են նաև Սփյուռքի ներկայացուցիչների կողմից հիմնված ընկերություններ, որոնք պարբերաբար բախվում են թանկարժեք մետաղի հումքի ձեռքբերման խնդիրների հետ։ 
Արտադրության սպառումը իրականացվում է «Ոսկու աշխարհ», «Տաշիր», «Մետաքս» «Առինջ մոլ» առևտրի կենտրոններում։ Ոսկեգործական և հարակից ոլորտներում ներգրավված են շուրջ 10-15 հազար մարդ։ 
Պաշտոնական աղբյուրների համաձայն 2021 թվականի արդյունաբերական կազմակերպությունների հիմնական ցուցանիշներն ըստ տնտեսական գործունեության հնգանիշ դասակարգման՝ ոսկեգործական արտադրության ոլորտում աշխատել են շուրջ 984 մարդ, իսկ ադամանդագործական ոլորտում 533 մարդ, որոնց արտադրանքի ծավալները ընթացիկ գներով կազմել է 29,05 մլրդ ՀՀ դրամ և 22,27 մլրդ ՀՀ դրամ համապատասխանաբար։
Նախագծի մշակման ընթացքում իրականացվել են հարցումներ «ԿՈՆՎԵՐՍ ԲԱՆԿ» (ՓԲԸ), «ԱՐԱՐԱՏԲԱՆԿ» (ԲԲԸ) և «ԱՐՄՍՎԻՍԲԱՆԿ» (ՓԲԸ), որի արդյունքում պարզվել է, որ վերոհիշյալ բանկերը տևական ժամանակ չունեն բավարար քանակի ոսկու ստանդարտացված ձուլակտորներ՝ մասնավորապես 1 կգ քաշով, ինչը առավել մատչելի է քան 5-ից մինչև 50 գրամի ստանդարտացված ձուլակտորները։ Մասնավորապես «ԿՈՆՎԵՐՍ ԲԱՆԿ» (ՓԲԸ)-ըն առաջարկում է 5, 10 և 20 գրամ կշիռով ստանդարտացված ձուլակտորներ, որոնց արժեքը 123780․00, 245410․00 և 486510․00 ՀՀ դրամ համապատասխանաբար։ ԱՐԱՐԱՏԲԱՆԿ (ԲԲԸ)-ըն առաջարկում է 5 և 20 գրամ կշիռով ստանդարտացված ձուլակտորներ որոնք հարցման պահին առկա չէ։ «ԱՐՄՍՎԻՍԲԱՆԿ» (ՓԲԸ)-ը առաջարկում է 50 և 31,1 գրամի ստանդարտացված ձուլակտորներ 1214100․00 և 771700․00 ՀՀ դրամ համապատասխանաբար։ Այսպիսով 1 գրամի հաշվարկով միջինացված արժեքը կազմում է 24813 -ից 24325 ՀՀ դրամ, կամ 62,8 – 61,6 ԱՄՆ դոլար։
[bookmark: _Hlk118208214]Միջազգային բորսայի շուկայական գինը 1 գրամի համար ըստ www.kitco.com կայքէջի կազմում է 1645 ԱՄՆ դոլար 1 տրոյական ունցիայի համար, որը կազմում է 52,88 ԱՄՆ դոլար կամ 20887 ՀՀ դրամ։ 
Ներկայումս թանկարժեք մետաղների՝ ոսկու և արծաթի հումքի ներկրումը իրականացնում են ՀՀ-ում գործող վերոհիշյալ բանկերը։ Նախագծի ընդունումը կնպաստի ոսկեգործական ոլորտի ընկերությունների զարգացմանը, որպես այլընտրանքային հավելյալ մատակարարման գործիք և խթան կհանդիսանա արտադրողականության աճի ապահովմանը։ 
Ըստ պաշտոնական տեղեկատվության 2021 թվականին ոսկերչական արտադրանքի 18,2%-ը իրացվել է ՀՀ-ում, շուրջ 71%-ը արտահանվում է ԱՊՀ և ԵՏՄ երկրներ, 10,7%-ը երրորդ երկրներ՝ Արաբական Էմիրություններ, ԱՄՆ, ինչպես նաև Եվրոպական երկրներ։
 Ըստ նախնական ուսումնասիրության արդյունքների «ՓԱԹԻԼԱ» ՍՊԸ-ի, «ՀՈՐԱՅԶՆ ՋԵՎԵԼՐԻ» ՍՊԸ-ի և «ԱԼՍԵՄԱ ԳՈԼԴ» ՍՊԸ-ի ընկերությունների ամսական պահանջարկը կազմում է մոտ 25 կգ 999,9 հարգի ոսկի, իսկ ոսկեգործական ոլորտի ընկերությունների կողմից ամսական պահանջարկը կարող է կազմել շուրջ 200 կգ 999,9 հարգի ոսկի։ Կատարված ուսումնասիրությունները ցույց են տվել, որ անհրաժեշտ խմբաքանակով, կանխատեսելի ժամանակահատվածում և գնով 999,9 հարգի ոսկու հումքի մատակարարումը մեծապես կխթանի արտադրության զարգացումը։ Նախագծով առաջարկվում է իրականացնել անհրաժեշտ թանկարժեք մետաղների անխափան մատակարարում վերոհիշյալ տնտեսվարողների կողմից ներկայացված պատվերների և վճարի հիման վրա։
Հարկ է նշել, որ վերոհիշյալ արդյունաբերության ճյուղը, ունենալով ռազմավարական նշանակություն և զարգացման մեծ ներուժ, մասնավորապես արտադրության և արտահանման ծավալների ավելացման առումով` անհրաժեշտություն ունի նորագույն մոտեցումների գործընթացի խթանման և իրագործման։

3. Կարգավորման առարկան և բնույթը

Նախագծով առաջարկվում է «ՀԱՅ-ԱԼՄԱՍՏ» ՓԲԸ-ի միջոցով կանխատեսելի ժամանակահատվածում, ըստ պահանջվող քանակների համեմատաբար մատչելի հումքի ձեռքբերման ապահովում, ինչը կխնայի տնտեսվարողների ժամանակը և կապահովի արտադրողականության անխափան աշխատանքը: 

4. Նախագծի մշակման գործընթացում ներգրավված ինստիտուտները և անձինք

Հայաստանի Հանրապետության կառավարության որոշման նախագիծը պատրաստվել է Հայաստանի Հանրապետության էկոնոմիկայի նախարարության կողմից:

5. Ակնկալվող արդյունքը

Նախագծի ընդունման արդյունքում ոսկեգործական ընկերությունները, հնարավորություն կունենան ձեռք բերել արտադրության համար անհրաժեշտ քանակի հումքը «ՀԱՅ-ԱԼՄԱՍՏ» ՓԲԸ-ի շնորհիվ: 
Արդյունաբերական քաղաքականության ուղղակի թիրախը վերամշակող արդյունաբերության ճյուղերի և համալիրների զարգացումն է: 
Ծրագրի արդյունքում  որակական առումով կունենանք՝
· արտադրական և արտահանման ծավալների աճ
· Հայաստանի Հանրապետության տարածքում գործող ընկերությունների արտադրողականության բարձրացում
· հումքի մատչելի ինքնարժեք
· ծավալների աճի արդյունքում ստեղծվող նոր աշխատատեղեր
Ծրագրի արդյունքում քանակական առումով կունենանք`
· տարեկան 15-20 օժանդակություն ստացած ընկերություններ։ Հետագայում օգտվողների թիվը ավելացման միտում կունենա
Նշված խնդիրների արդյունավետ լուծման ուղղություններից է «ՀԱՅ-ԱԼՄԱՍՏ» ՓԲԸ-ի կողմից հումքի՝ թանկարժեք մետաղների ներկրումը համաձայն արտադրող ընկերությունների հայտադիմումի և կանխավճարների, որը պայմաններ կստեղծի արտադրության կանոնավոր աշխատանքի և մրցունակ արտադրանք ապահովելու համար:

6․ Ֆինանսական գնահատական
Հայաստանի տնտեսության համար կարևոր նշանակություն ունի արդյունաբերության ճյուղը, քանի որ ՀՆԱ-ի ձևավորման գործընթացում վերջինիս մասնաբաժինը կազմում է 1/5-րդ մասը։
Ըստ պաշտոնական տեղեկատվության 2022 թվականին ալմաստի վերամշակման արտադրության մեջ նկատվել է 19% աճ, իսկ ոսկերչական արտադրության մեջ 38%։

Չափի
միավորը
	Փաստացի թողարկումը

	
	
	

2022թ.
օգոստոս
	հունվար-օգոստոս

	
	
	
	2022թ.
	2021թ
	2022թ. 2021թ-ի նկատմամբ, %

	
	1
	2
	3
	4
	5

	Ալմաստներ բնական, մշակված (ադամանդներ), չագուցված և չամրացված
	կարատ
	6 779.2
	84 921.0
	71 295
	119.1

	Ոսկերչական արտադրատեսակներ և դրանց մասերը. ոսկերչական արտադրատեսակներ (ոսկի,  արծաթ) 
	կգ
	198.6
	1 989.2
	1 441.5
	138.0



2017 թվականի համեմատ 2019 թվականին նվազել է ոսկերչական արտադրատեսակների արտադրությունը 1.6%-ով։
Մշակող արդյունաբերության հիմնական ճյուղերի տեսակարար կշիռը 2017-2019 թվականներին, %
	ԱՆՎԱՆՈՒՄ/ՏԱՐԵԹԻՎ
	2017
	2018
	2019

	Ոսկերչական արտադրատեսակների արտադրություն
	4.8%
	4.5%
	3.2%


		
7․ Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունները.

Նախագծի ընդունման կապակցությամբ չի նախատեսվում պետական բյուջեի ծախսերի ավելացում:

[bookmark: _Hlk121752940]8. Կապը ռազմավարական փաստաթղթերի հետ

Սույն նախագիծը բխում է ՀՀ կառավարության 2021-2026 թվականների գործունեության միջոցառումների ծրագիրը հաստատելու մասին 18.11.2021թ. N 1902-Լ որոշմամբ հաստատված պահանջներից և ապահովում է Հավելված 1-ի «ՀՀ էկոնոմիկայի նախարարություն» բաժնի 7.1- րդ կետով սահմանված դրույթից, այն է` Արդյունաբերության զարգացման հինգ գերակա ոլորտների Ոսկերչություն և ադամանդագործություն, թեթև արդյունաբերություն, ծանր արդյունաբերություն, սարքաշինություն, դեղագործություն գերակա ոլորտների ռազմավարությունների հաստատում։ Ընդլայնելով «ՀԱՅ-ԱԼՄԱՍՏ» ՓԲ ընկերության լիազորությունները տալիս է ավելի մեծ հնարավորություններ աջակցելու ոսկեգործական ընկերություններին խթանելով առավել մատչելի հումք ձեռք բերել, ինչը կնպաստի ոլորտի ընկերություններին լինել մրցունակ միջազգային շուկաներում։
Հայաստանը, ունենալով ծավալներով փոքր տնտեսություն, միջազգային շուկաներում կարող է մրցունակ լինել՝ թողարկելով տնտեսապես բարդ, բարձր ավելացված արժեք ունեցող ապրանքներ և ծառայություններ: Հայաստանի արդյունաբերության զարգացման նպատակով նախատեսվում է համալիր միջոցառումների իրականացում՝ միտված ձեռնարկությունների միջազգային նոր շուկաներ ներթափանցմանն ու առկա դիրքերի ամրապնդմանը: Մշակվող արդյունաբերության զարգացման համար Կառավարության նպատակն է լինելու` ապահովել Հայաստանի մշակող արդյունաբերության միջազգային մրցունակության շարունակական աճը, քայլեր ձեռնարկել Հայաստանի արդյունաբերականացման ուղղությամբ և հնարավորինս երկարացնել արտադրական շղթան, խթանել առավել բարդ և բարձրարժեք արտադրանքի թողարկումը։




